Cofnodion Cyfarfod Cyngor Tref Porthmadog a gynhaliwyd 

ar Nos Fawrth, 10fed o Dachwedd 2015, yn Ystafell Glaslyn, Y Ganolfan, Porthmadog.
Presennol: Cynghorwyr Selwyn Griffiths (Cadeirydd), Simon Brooks, Melfyn Edwards, 
Carol Hayes, Jason Humphreys, Bethan O Rees Jones, D Ifor Jones, Gwilym Jones, 
Dafydd Prichard, R. Elwyn Thomas, Ken Williams, Richard Williams.
Ymddiheuriadau: Cynghorwyr: Angharad ab Iorwerth, Gavin Buckley, Alwyn Gruffydd.
Adroddiad y Cadeirydd:
Croesawyd pawb i’r cyfarfod.

Diolchodd y Cadeirydd am gefnogaeth Sul y Cofio yn y gwasanaeth yn yr Eglwys ac wedyn ym
Mryn Coffa.  Roedd tyrfa fawr wedi troi allan ar ddiwrnod gwlyb a gwyntog. Roedd Bryn Coffa yn 

edrych yn daclus iawn ar ôl y gwaith o dorri’r coed.  Dymunai weld gwarchod y plethdorchau yn
cael ei drafod gan Bwyllgor Eiddo’r Cyngor Tref ar y 24ain o Dachwedd. Ar ôl y gwynt Dydd Sul
pryderai y byddai’r plethdorchau yn cael eu chwythu dros yr ymyl i lawr y bryn.
Croesawyd y Cyng. Melfyn Edwards yn ôl yn dillyn cyfnod anodd iawn iddynt fel teulu. Braf oedd
deallt fod ei wraig Linda yn gwella ac mai nyrs a dim doctor yw ei swydd bellach!. Dymunodd yn

dda iddi ar ran y Cyngor Tref. 

Cydymdeimlodd efo’r Cyng. Richard Williams yn dilyn marwolaeth ei nith o 

Bwllheli yn 35 oed. Cydymdeimlodd efo’r teulu i gyd a phawb yn yr ardal sydd mewn profedigaeth.
142. Cadarnhau cywirdeb ac arwyddo cofnodion y cyfarfod diwethaf (13eg o Hydref 2015).
Cynigwyd yn gywir gan y Cyng. Bethan O Rees Jones gyda’r Cyng. R. Elwyn Thomas yn eilio.
Llofnodwyd y cofnodion gan y Cadeirydd yn unol â gofynion y  gyfraith

143. Cyfle i’r Cynghorwyr ddatgan diddordeb.
Cyng. Bethan O Rees Jones – Cais Cynllunio : C15/1124/44/CR.

Cyng. Carol Hayes - Cais Cynllunio : C15/1124/44/CR.

Cyng. Simon Brooks – gohebiaeth 2 (cofnod 150).

Cyng. Selwyn Griffiths – gohebiaeth 2 (cofnod 150).

Cyng. Selwyn Griffiths – gohebiaeth 7 (cofnod 155).
Cyng. Melfyn Edwards – Cais Cynllunio C15/1128/44/LL.
Materion Gerbron: 
144. Cynrychiolydd ar Gorff Llywodraethol Ysgol Eifion Wyn.
Eglurodd y Cyng. Carol Hayes ei bod wedi gorfod tynnu yn ôl o fod yn gynrychiolydd ar ôl canfod eu bod yn cyfarfod ar nosweithiau Mawrth sydd yn amhosib iddi. Roedd Clerc y Llywodraethwyr wedi addo trafod newid noson ond hyd yma heb ymateb.
Penderfynwyd: y byddai yn Cyng. Jason Humphreys yn cynrychioli’r Cyngor Tref ar y corff yn hytrach nac fel cynrychiolydd Cyngor Gwynedd. Gan fod amryw o gyfarfodydd yn cyfarfod ar Nos Fawrth penderfynwyd ysgrifennu at y Corff Llywodraethol i ystyried hyn wrth bennu dyddiadau cyfarfodydd.
145. Cynrychiolydd ar Gorff Llywodraethol Ysgol y Gorlan.

Penderfynwyd :  trafod y mater mis Rhagfyr.
146. Bocsys ailgylchu – diffyg gweithredu ar addewid – Cyng. Richard Williams
Adroddodd y Cyng. Williams er gwaethaf addewid y byddai’r drefn casglu bocsys ail gylchu yn newid nid oes dim arwydd fod pethau am newid. Mae’r Cynghorydd eisoes wedi cysylltu efo’r adran sawl gwaith heb ddim datrysiad. Gofynnai am gefnogaeth y Cyngor Tref i ofyn yn swyddogol beth sydd yn digwydd a pryd fydd gweithredu ar y newid addawyd yn ôl ym mis Mehefin.
Cefnogai’r Cyng. Jason Humphreys hyn gan ei fod yntau wedi bod yn trafod y mater efo Cyngor Gwynedd ac wedi cael addewid o ddatblygiad sawl gwaith.
Penderfynwyd : ysgrifennu yn ôl y cynnig t Steffan Jones, Cyngor  Gwynedd.
147. Peryglon traffic ar groesffordd Heol Fadog Orllewinol - Cyng. Richard Williams.

Adroddodd y Cyng. Williams fod y ffordd unffordd  o Gefn y Felin yn brysur iawn gan fod cynnydd mewn pobl yn ei ddefnyddio i osgoi traffig ar y brif ffordd. Pryderai nad oes unrhyw system yn ei le i arafu traffig. Mae lot o ddefnydd gan gerddwyr a beicwyr ar y ffordd yma. Cynigiai y dylid gofyn am gyfarfod safle efo swyddog o Gyngor Gwynedd. Eiliwyd hyn gan y Cyng. Jason Humphreys.
Penderfynwyd : ysgrifennu o ofyn i Adran Priffyrdd gyfarfod ar y safle hwn i drafod opsiynau efo’r Cyng. Jason Humphreys a’r Cyng. Richard Williams.
Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Rhagfyr 2015 – 1af o Ragfyr 2015).
· Cynrychiolydd ar Gorff Llywodraethol Ysgol y Gorlan.
· Lifft Ysbyty Alltwen – gweladwy – Cyng. Bethan O Rees Jones.
148. Rhestr gohebiaeth /aros am ateb.
Penderfynwyd : derbyn y wybodaeth.
GOHEBIAETH:  
149. CG - Priffyrdd a Bwrdeistrefol - Rhaglen waith mis Hydref -er gwybodaeth .
Penderfynwyd: Derbyn y wybodaeth.
150. Fforwm Mynediad Lleol Arfon a Dwyfor – Toriadau arfaethedig i’r Uned Cefn Gwlad a Mynediad.
Penderfynwyd: ysgrifennu yn ôl y cynnig i gefnogi eu gwrthwynebiad i’r toriadau. Nodi'r effaith andwyol ar dwristiaeth yr ardal , y defnydd rheolaidd gan bobl leol ac annhegwch disgwyl i gynghorau cymuned a thref i ysgwyddo’r costau ychwanegol.
151.  Ras y Cob – Tystysgrif Nawdd.
Penderfynwyd:  Derbyn y wybodaeth.
152. CG – Priffyrdd a Bwrdeistrefol – Goleuadau Stryd Fawr, Porthmadog (ymateb i lythyr rhaglen Medi, cofnod 88).
Penderfynwyd: Derbyn y wybodaeth.
153. Cyng. Dafydd Thomas - meinciau ar ochr y ffordd o Dremadog i Borthmadog.
Penderfynwyd: trwy bleidlais fwrw i beidio danfon copi o lythyr a dderbyniwyd gan Asiant Cefnffyrdd Gogledd a Chanolbarth Cymru (Hydref 2015) ond yn hytrach ateb gyda diweddariad o’r sefyllfa.
154. CG – Uned Gyfreithiol – Gorchymyn Cyngor Gwynedd Gwaharddiad a Chyfyngiad Aros a Mannau Parcio ar y Stryd (Ardal Dwyfor) 2015.
Penderfynwyd: Derbyn y wybodaeth. Y Cadeirydd i edrych i mewn i ble mae’r llinellau melyn yn gorffen ar Stad Ddiwydiannol Penamser ar y gornel ger Dawsons.
155. Rhwydwaith Busnes Gwynedd – Ymgyrch yn gwrthwynebu bwriad arfaethedig Cyngor Gwynedd i gau adrannau cefnogi twristiaeth a busnesau.
Penderfynwyd: drwy bleidlais i beidio ymateb i’r datganiad yma i’r Wasg ond i edrych ac ystyried unrhyw doriadau mewn gwasanaethau gan Gyngor Gwynedd yn ei gyfanrwydd. Nodwyd y disgwylir i bob adran ddod at y Cyngor Tref yn eu tro i geisio cefnogaeth a  bydd angen i’r Cyngor Tref ystyried o ddifrif eu blaenoriaethau cyn ymateb. 
156. CG – Adran Rheoleiddio – Grant gan y Cynulliad i Reilffordd Ffestiniog, Porthmadog

(ymateb i lythyr rhaglen Hydref , cofnod 127).
Penderfynwyd: Derbyn y wybodaeth.
157. CG - Gwasanaeth Eiddo - Maes Parcio Llyn Bach (ymateb i lythyr rhaglen Medi, cofnod 89). Penderfynwyd:  ysgrifennu i ofyn am gopi o’r Gorchymyn Pryniant Gorfodol er mwyn cadarnhau’r amodau a thelerau defnydd. Y llythyr hefyd i ofyn pwy dalodd am newid y tir yn faes parcio.
158. Liz Saville-Roberts AS – Y Coliseum ( ymateb i lythyr rhaglen Hydref , cofnod 122).
Penderfynwyd:  Derbyn y wybodaeth.
159.Un Llais Cymru – Gwybodaeth ddiweddaraf i Gynghorau Cymuned a Thref am waith .

Llywodraeth Cymru.

160. CG – Adran Rheoleiddio- Gwrthwynebiadau i geisiadau cynllunio (ymateb i lythyr rhaglen Hydref , cofnod 125).
Penderfynwyd:  ysgrifennu at Dyfed Edwards , Arweinydd Cyngor Gwynedd ac at Carl Sargeant AC i fynegi barn y Cyngor  Tref y dylai gwrthwynebiadau gan Gynghorau Tref a Chymuned gael eu cyfeirio at Bwyllgor Cynllunio ar lefel Sirol.  
161. CG – Priffyrdd a Bwrdeistrefol – Rhaglen Waith Hydref 2015 – er gwybodaeth.
Penderfynwyd:  Derbyn y wybodaeth.
162. CG – Adran Oedolion, Iechyd a Llesiant – Cyfrif y nifer sy’n cysgu ar y stryd yng Ngwynedd 2015. 
Penderfynwyd:  Llenwi’r holiadur - pawb i ddanfon unrhyw wybodaeth i’r Clerc.
163. National Grid - Prosiect Cysylltiad Gogledd Cymru - newyddion diweddaraf am eu gwaith yng Ngwynedd a Môn.
Penderfynwyd:  Derbyn y wybodaeth.
164. CG - Gwasanaeth Cyfreithiol - Gorchymyn Cyngor Gwynedd (Lôn y Traeth, Porthmadog) (Gwaharddiad Trafnidiaeth Trwodd Drwodd Dro )2015.
Penderfynwyd:  Derbyn y wybodaeth.
165. Materion Ariannol.
         
Biliau i’w talu/ Taliadau :

Glasfryn – 5 coeden Nadolig 






=
£975.00


Lumalite – goleuadau newydd ar gyfer y goeden yn y parc


=
£1,206.37
  Glenda Burke – costau postio, inc, labelau





=
£32.03

  Glenda Burke – cyflog clerc mis Hydref 2015



=
£400.00

Cyllid a Thollau EM – treth incwm cyflog clerc mis Hydref 2015

=
£100.00


Glenda Burke – lwfans blynyddol at redeg swyddfa o adref 


=
£300.00


Biliau wedi eu talu:

Docucentric- costau llungopïo 28.8.15 i 1.10.15



=
£3.40

Scottish Power- trydan Nadolig 25.7.15 i 16.10.15



=
£23.02


Poppy Apeal – plethdorch Sul y Cofio




=
£20.00


G L Jones Ltd - clo newydd ar giât Cae Chwarae Bodawen


=
£155.69

Derbyniadau


Ffrindiau Porthmadog/ Pwyllgor Goleuadau – cyfraniad at oleuadau 
=
£2,757.30

Penderfynwyd: talu’r biliau, derbyn y biliau wedi eu talu a’r derbyniadau. Cytunwyd i dalu un bil oedd newydd gyrraedd sef Docucentric am gostau llungopïo hyd at 3.11.15 - £16.10.
166. Ceisiadau Cynllunio.
i) C15/ 1062/44/LL  - Newid defnydd o siop (A1) i siop betio (A2) a gosod blaen siop newydd.


83 , Stryd  Fawr, Porthmadog, Gwynedd, LL49 9EU.                                                                                      
Penderfynwyd : Dim gwrthwynebiad.
ii) C15/1114/44/LL -  Cais i ddymchwel estyniad modurdy cysylltiol perthnasol, ynghyd a 

chodi estyniad deulawr cefn ac ochr a modurdy ar wahân.

Terfyn, 18 Glanmorfa Terrace, Ffordd Caernarfon, Tremadog, Gwynedd, LL49 9RW.

Penderfynwyd :  Dim gwrthwynebiad.
iii) C15/1124/44/CR- Gosod drws diogelwch allanol ar borth cefn yr adeilad ynghyd a 
gwaith creu llwybrau yn y gerddi, creu wal isel i ddal planhigion a chreu ramp a grisiau 

newydd.


Eglwys y Santes Fair, Tremadog, Porthmadog, Gwynedd, LL49 9RA.

Penderfynwyd :  Dim gwrthwynebiad.
iv) C15/1128/44/LL – Cais i godi 4 byngalo dormer deulawr newydd.


Cae Eithin, Morfa Bychan, Porthmadog, Gwynedd, LL49 9JA.

Penderfynwyd : Dim gwrthwynebiad.
v) C15/1104/44/LL – Darparu balconi uwchben to fflat presennol.


Twr Y Gwynt, Ffordd yr Eglwys, Borth y Gest, Gwynedd, LL49 9TY.
Penderfynwyd : Dim gwrthwynebiad.
Cais hwyr : 
C15/1117/44/LL -  Cais ol-weithredol i ddymchwel yr annedd a'i ail-adeiladu yn lle ei estynu fel
sydd wedi ei ganiatáu o dan gais rhif C15/0628/44/LL.
Penrhiw, Ffordd Morfa Bychan, Porthmadog, Gwynedd, LL49 9UT.

Penderfynwyd : Dim gwrthwynebiad.

